Tha Mairi NicDhomhnaill ag innse mar a tha barrachd oigridh a’ gabhail
bliadhna a-mach a foghlam.

Anns na bliadhnachan mu dheireadh, tha e air fas fasanta do dheugairean anns an Rioghachd
Aonaichte, a tha an duil a dhol dhan oilthigh, bliadhna a ghabhail a-mach mus toisich iad

ann am foghlam ard-ire. Thoisich an cleachdadh seo anns na Staitean Aonaichte agus, mar a
thachair le iomadh cleachdadh eile, tha cultar na duthcha sin air buaidh a thoirt oirnn air an
taobh seo den Chuan Shiar. Bidh cuid de dheugairean a’ roghnachadh a bhith a’ siubhal ann
an tirean ceine agus bidh feadhainn eile ag obair gu saor-thoileach gus feum a dhéanamh do
dhaoine eile.

Tha moran oilthighean agus luchd-fastaidh a-nise mothachail gum faod bliadhna a-mach a
bhith air leth buannachdail. Tuigidh iad gum bi a’ mhor-chuid de sgoilearan air coig bliadhna
deug a chur seachad ann am foghlam lan-uine eadar sgoil-araich, bun-sgoil agus ard-sgoil.
Tha iad den bheachd gun déan e feum dhaibh bliadhna a ghabhail a-mach a foghlam mus
toisich iad air na ceithir bliadhna a bhios romhpa san oilthigh. Le bhith a’ falbh bhon
thoghlam, cuiridh iad luach a bharrachd air nuair a thilleas iad. Cuiridh na dh’ionnsaich iad
sa bhliadhna a-mach ris na dh’ionnsaicheas iad san oilthigh.

Bidh moran oigridh a’ cur seachad uine a’ siubhal ann an diofar dhuthchannan tron
bhliadhna a ghabhas iad a-mach a foghlam. Tha luchd-fastaidh ag aithneachadh gun leasaich
oigridh na sgilean-beatha aca ann an suidheachaidhean ura far am bi aca ri co-dhunaidhean a
dheanamh dhaibh fhein. Bidh seo na bhuannachd dhaibh nuair a chuireas iad a-steach airson
dreuchdan as deidh dhaibh an t-oilthigh thagail.

Tha iomadh cothrom a-nise ann do dh’oigridh a tha airson feum a dhéanamh do dhaoine
nach eil cho fortanach riutha fhein. Bidh diofar bhuidhnean-foghlaim a’ cur oileanaich
threagarrach gu sgoiltean ann an duthchannan bochda far an teagaisg iad airson bliadhna.
Tha seo a’ deanamh feum do chloinn anns na sgoiltean sin agus dha na h-oileanaich a
dh’ionnsaicheas sgilean ura.

Tha mar a tha barrachd oigridh a’ gabhail bliadhna a-mach air connspaid adhbhrachadh
ge-ta. Tha cuid a’ cumail a-mach gun tig barrachd cron na feum as. Tha cosgais mhor an

luib siubhail agus bidh feum aig oileanaich air gach sgillinn nuair a theid iad dhan oilthigh.
Canaidh iad gu bheil rannsachadh cuideachd a’ sealltainn gu bheil e doirbh do chuid de
dh’oigridh tilleadh gu foghlam ard-ire as déidh bliadhna de shaorsa a bhith aca. Bidh parantan
uaireannan draghail mu na cunnartan a dh’thaodadh a bhith ann an duthchannan eile agus
nach bi tuigse no edlas aig an cuid chloinne air a’ chultar no air a’ chanan.

Anns a' cho-dhunadh, ni bliadhna a-mach feum do chuid ach cha bhi i freagarrach do
dh’theadhainn eile. Tha e an urra ri gach sgoilear a tha an duil a dhol dhan oilthigh taghadh

a dheanamh a thaobh bliadhna a-mach. Ach tha e cudromach cuimhneachadh nach thaigh
oigridh cothrom nas fhearr a leithid a dheanamh a-rithist mura gabh iad an cothrom eadar an
sgoil agus an t-oilthigh. Bidh fiachan mora air a’ mhor-chuid de dh’oileanaich as deidh dhaibh
crioch a chur air foghlam ard-ire agus bidh aca ri obair fhaighinn cho luath ’s a ghabhas gus
toiseachadh air na fiachan seo a phaigheadh air ais.

v



